
NIKOLETA ETA GAUA
Egilearen izen-abizenak: Amaia Etxeberria Egilearen 

Generoa: ipuin-kontaketa
Oharra: Koldo Eleizalde 2011 lehiaketetan 2. saria. (4. taldea, 1994an edo aurretik jaiotakoak).
Bueno, ba nik, Nikoletaren istorixia kontauko dotsuet: Nikoleta eta gaua. 

Beittu, Nikoleta 5 urteko neskatilatxo bat zan eta Nikoletak gauari izugarrizko bildurra zotsan, ez jakon bape gustatzen gaua. 

Arratsalde partian…, Nikoleta, ja, tristetuz eta goibelduz joaten zan, bildur haundixa zotsalako gauari. Nikoletari, badakizue ze gustatzen jakon? Nikoletari egun koloretsuak gustatzen jakon, egun politxak, hola… zerua urdin-urdin dagon horietakua! Baiña batez be, batez be, Nikoletari txorixak gustatzen jakon, baiña txori guztiak gaiñera, berdin zotsan ze txori-klase!

Goizetan, esnatzen zanian, leihotik begiratu eta txori guztiak egoten ziran bere gela pareko zuhaitzian. Gosaltzera juan eta txoritxuak be zuhaitzian han egoten ziran Nikoletan zain goizian, eta sonatak eta operak kantatzen zittuzten berandako. Fiu, fiu, fiu….

A, eta txorixak dirijitzen bele beltz zahar bat egoten zan eta hola…, goizero-goizero, ba abestixak kantatzen zotsen Nikoletari. Hola, Nikoletak, poz-pozik hasten zeban eguna. Eskolara zihoian bittartian be gora begira juaten zan, zuhaitzei, kabliei…, txorixak non zeren ikusten.

Txorixak be asko maitte zeben Nikoleta, bai, bai, eta esan dotsueten bezela berdin jakon ze txori klase. Berdin zotsan txori beltzak, txori koloretsuak, txistulari finak zein txistulari traketsak. Dan-danak gustatzen jakon Nikoletari. 

Uff, baiña… hori bai, gaua heltzen zoianerako, arratsalde parterako, Nikoleta, uff… goibel-goibel eta triste-triste jartzen zan. Gaiñera, zeruko urdiña desagertuz joaten zan, txorixak urrunduz eta kolore guztiak apalduz.

Holako atsalde baten, Nikoleta bere gelan sartu zan eta maindire artian sartu zan, bildurrez, gaua bazetorrelako eta bapatian… bele beltz zahar bat ikusi zeban bere leihuan, ta esan zotsan:

—Aizu bele, mesedez, gelditu zaittez nirekin hemen gauean. Ez dot bakarrik lo egin nahi. Gauaren beldur naiz.

Orduan beliak esan zotsan:

—Trankil Nikoleta, trankil! Begira, nik sekretu bat kontatuko dotsut. Beittu, gabian, atsalde partian, eguzkixa han ezkutatzen doian heinian, ba txori guztixak, dan-dan-danak, elkartzen gara eta han gora juaten gara, zerura, han gora, eguzkixa dagon lekura eta hegalak zabaltzen dittugu. Txori guztiok elkartzen dittugu gure hegalak eta, hola, gaua egiten dugu. Gu gara gaua! Txorixak!

—Aaaa… 

Nikoletari izugarri gustau jakon istorixia eta zerura begiratzen zeban bakoitzian geroz eta gehixago gustatzen jakon.

—Baiña, eta, izarrak eta illargia, zer?

—Begira Nikoleta, izarrak eta illargixa be gu gara. Guk egitten dogu, txorixok. Han gora joaten garenian eta hegal guztiak elkartzen dittugunian, ba, hutsune batzuk uzten dittugu eta horrela argi pixkat pasatzen da, ba…, lo egin ezin duten haurrek, lasaiago lo egitteko.

—Aaa. Eta orduan, zuk, bele, zer egitten dozu hemen gauean, txori guztiak han goixan darenian?

—Ba, begira Nikoleta. Ni, jada, zaharregixa naiz joan-etorriak egitten ibiltzeko eta nekatuta nago eta hemen gelditzen naiz.

Halako baten, Nikoletak, leiho kanpoko zuhaitzian, holako bi begi ikusi zittuan berari begira-begira.

—Aaaa… eta, bele, eta bi begi horiek? Hori zer da?

—Hori hontza da, bai, bai… Hontza da gabian hemen gelditzen den txori bakarra. Bera da txorixen trafikua gidatzen dabena. Txori asko gara eta, bestela istripuak, egongo lirateke. Txorixak han gora goazenian, berak gidatzen gaitu eta goizean, berriz, zuhaitzetara gatozenian, be bai.

Orduan, hontzak Nikoletari, ttak, begi bat kliskatu eta esan zotsan:

—Nikoleta… Lo egitteko ordua da…

Orduan, Nikoletak, aaaaaiiii! aharrausi egin eta gau hartan gustora-gustora lo egin zeban. Ta, baitta hortik aurrera be, beldur guztiak juan jakon eta.

Eta hala bazan eta ez bazan, sar dadila kalabazan.

KOLDO ELEIZALDE LEHIAKETAK

[image: image1.png]